
Hi bibidung, hakey ni naaanuh ni uunga.
Andi kedhel to, dakel i babalkada to. Pipiyan di ama to tan
ina to tep naanuh.



Hakey eggew, limaw di ama to di payew. Higato i nan-
nungew.
Unkayat di amato, nan haghagid. Palalo i gaya ni emmed to.



An nan-aayam tep inamag tula hota amagen to.
Wada i inang-ang ton teltel.
Hantu pidita et in'kayat to.



"Ama, ina hipa nguya a?"
"Teltel," kan nan ina to.
Himapit ali ama to.

"Man ing'ngeh kayo man nitan."



Kaman nemnemnem, kantoy,
"kalay ngun kanan ama ey man ing'ngeh kami men kalahi
kadi ngo."



Nanbatik et to datengan hi ina to.
"Nu hipay kapahpahding ni teltel,"
Kannan ina to, "yatan teltel naanuh. Yatan teltel andi kalat
to."



Ninemnem ni hi bibidung,
"Aa naanus gayam i illak ni hi teltel. Isunga kan ni hi ama
man ingeh kami."



Naeeteng la hi Bidbidung.
Kaya tulan un-unod di payew.
Tammaeggew, nanlutuluto et i unod toy balun di ama tan
ina to.



Palaloy gaya ni hi ama tan ina to.
Kanda ey nagasat kita.
Naidawtan kitan naanuh ni ungnga.
Kanda ey unka unka ida.

Nunta nakdeng di ama tan ina ton nangan. Impapanglo dan
ungka'yat.
Hantula an iluto muwan hota inla dan gah'lang.

Wadal'li hota kaaayam to et idawtan to. Magaya dan kamang-
mangan. Andi pay numan ngo i imot to. Isunga dakel i
kaaatam to.

Nunta dimmateng ida ta emmed to ninalapud inum-an,
da numan la kaikdag i kakan tep nablay ida.

Nunta nalabila et maugip ida.
Kaman im imih i lupa da ni gaya da. Naimas i ugip da.
Pepehed payiiinep da.

